
					এই পাতাটির মুদ্রণ সংশোধন করা প্রয়োজন। 
e years
BBDBBS gB BBB DBDBDBu DDBD tD DDDDK LDDBD করিল।
রাজা দেখিলেন, সদ্যোজাত হরিণ-শিশু গণ্ডকীর তীরের নিকট ভাসিয়া যাইতেছে। অপার করুণায় ভঁাহার হৃদয় ব্যথিত হইয়া উঠিল, তিনি মাতৃ-হীন হরিণশিশুকে জল হইতে তুলিয়া আনিলেন। হোমের যে অগ্নি তাহার কুটীরপার্থে জ্বলিতেছিল, সেই অগ্নির তাপে মৃতপ্ৰায় শাবকের দেহে প্ৰাণের সঞ্চার হইল, হরিণ চক্ষু মেলিয়া রাজার দিকে চাহিল-শিশু যেরূপ মাতার দিকে নিৰ্ভরের ভাবে চাহে, মাতৃহীন হরিণশাবক তেমনই দৃষ্টিতে রাজার দিকে চাহিল, রাজার হৃদয় সেই দৃষ্টিতে বিগলিত হইয়া গেল।
তিনি ভগবানের দানস্বরূপ এই ক্ষুদ্র জীবটিকে পাইয়াছেন, ইহাকে তিনি আসন্ন-মৃত্যু হইতে রক্ষা করিয়াছেন, এখন ইহাকে বঁাচাইবেন। কি প্রকারে ?
রাজা শিশুটি ক্রোড়ে ধারণ করিয়া লোকালয়ের অভিমুখে ছুটলেন। এবং ভিক্ষা করিয়া কিঞ্চিৎ দুগ্ধ সংগ্রহপূর্বক তাহাকে খাওয়াইলেন ; অবশিষ্ট দুগ্ধটুকু কমণ্ডলুৰ মধ্যে রাখিয়া দিলেন এবং প্ৰসূতী যেরূপ স্নেহের সহিত দুগ্ধের বাট সম্মুখে লইয়া বসিয়া থাকেন এবং তাহা গরম করিয়া মাঝে মাঝে শিশুকে ঝিনুক দ্বারা পান করান, রাজর্ষি ভরত ঠিক তদ্রুপই করিতে লাগিলেন। হোমানলের জন্য সংগৃহীত কাষ্ঠী হরিণ-শিশুর দুগ্ধের উষ্ণতা সঞ্চারের জন্য পুনঃপুনঃ প্ৰজালিত হইতে লাগিল। প্ৰাতঃকালে ও অপরাহ্রে রাজাকে হরিণশিশুর দুগ্ধ সংগ্রহের জন্য ছুটিতে হয়, এবং অবশিষ্ট সময়ের অনেকাংশ সেই দুগ্ধ গরম করিয়া অতি সাবধানে তাহাকে পান করাইতে ব্যয়িত হইয়া যায় ; কখনও বা তিনি সস্নেহে

